
ABSTRAK

Penyelidikan ini adalah penyediaan sintesis pigmen pewarna daripada bahan-bahan
alam yang telah digunakan untuk mewarnai barangan kraf tangan tradisi Sabah.
Sampel pigmen ini telah diambil dari bahan organik iaitu tumbuh-tumbuhan yang
melibatkan daun, akar, kulit dan buah. Penggunaan warna tradisi di Sabah masih
menjadi amalan oleh sebilangan pandai kraf tangan walaupun bilangannya terhad.
Menyedari impak yang boleh terhasil daripada fenomena ini, penyelidik cuba
membuat penyelidikan di beberapa buah lokasi di mana terdapatnya pengamal-
pengamal kraf di sekitar Sabah. Kajian ini menggunakan pendekatan etnografi yang
bersifat kualitatif iaitu melalui penglibatan penyelidik secara terus di lapangan
melalui rekod maklumat dan temu bual pengamal kraf berkaitan penyediaan warna
secara tradisi di Sabah. Kaedah pendekatan makmal bersifat kuantatif adalah ujikaji
penghasilan warna untuk mendapatkan pigmen berpandukan parameter seperti
pelarut, suhu dan masa pengestrakan. Berpandukan Teori Brewster (1781-1868)
yang telah mencetuskan roda warna, kajian secara sintesis ini telah menghasilkan
11 jenis warna tradisi iaitu warna hitam, merah, merah jingga, merah hati, merah
jambu, kuning, hijau, unggu, indiago, coklat dan perang. Warna-warna bersifat
cecair dan serbuk ini adalah hasilan dari 15 jenis tumbuhan yang diproses dengan
teknik, rebus, tumbuk, gosok dan rendaman. Analisis pencirian pigmen dengan
menggunakan teknik FT-IR, ICP-OES dan UV-Vis telah dapat mengesan kandungan
logam, serapan specktra gelombang dan serapan cahaya. Dapatan kajian ini telah
memberi penjelasan secara sintesis dan pencirian mengenai setiap pigmen yang
telah dihasilkan. Penyediaan sintesis pigmen tanpa bahan kimia dapat diaplikasikan
pada bahan kraf seperti benang tenun, teduang, bakul, anyaman, alat muzik dan
ukiran kayu sebagaimana warna tradisi sebelumnya.



ABSTRACT

COLOURING TRADITION CRAFT OF BORNEO : SYNTHESIS AND
CHARACTERIZATION OF PIGMENTS

This research provides the preparation of pigment synthesis of dyes from natural
materials which have been used for colouring traditional handicrafts of Sabah. The
pigment samples were taken from organic materials from plants involving leaves,
roots, barks and fruits. Colours are still used by some traditional crafts in Sabah
although the numbers are limited. Realising the impact that may result from this
phenomenon, the researcher conducted a research in several locations in Sabah
where there are craft practitioners. This study investigation is using qualitative
ethnographic approach, which is through a continuous involvement of the
researcher in the field. This was done by recording information and interviewing
relevant craft practitioners regarding the preparation of colour in traditional crafts
in Sabah. Laboratory methods using quantitative approach has obtained
experimental production of colour pigments based on parameters such as solvent,
temperature and time of extraction. Based on the Brewster Theory (1781-1868)
which had sparked a colour wheel, the synthesis research has resulted in 11 types
of traditional colours of black, red, orange, maroon, pink, yellow, green, purple,
indigo, brown and brown. The colours which are in the form of liquid and powder
are from the 15 species of plant which are processed with the technigue of boiling,
mashing, rubbing and marinating. The analysis of characterization of pigments
using FT-IR, ICP-OES and UV-Vis are able to detect the metal content, spectra
wavelength and light absorption. The findings of this study provides an explanation
in the synthesis and characterization of each pigment that has been produced.
From the research finding it has also been discovered that the original colour of the
physical source material does not necessarily display the original colour after the
characterization process. Preparation of pigment synthesis without chemicals can
be applied to craft materials such as yarn, baskets, weavings, musical instruments
and traditional woodcraft.

Vi

BAB 1

PENGENALAN

1.1 Latar Belakang Kajian

Catan prasejarah mendahului bahasa tulisan yang dimulai dengan contengan arang
pada permukaan dinding gua sebagai media komunikasi untuk menyampaikan
pesan suci masyarakat purba. Tulisan dan lakaran yang dihasilkan oleh masyarakat
pemburu ketika itu menggunakan warna kayu bagi menghasilkan warna hitam.
Manakala warna putih pula dihasilkan dengan torehan benda tajam ke atas dinding
gua (Achmad Sopandi,2000:21). Penemuan yang dikira sebagai satu penemuan
yang besar, memperlihatkan para pengkarya di permukaan gua tersebut
menggunakan berbagai bahan dan pigmen bercampur dalam menghasilkan karya
selain di lihat sebagai lakaran mahupun di rujuk sebagai catan. Menilai kepada
penemuan ini juga bukanlah sahaja kepada penemuan karya semata-mata tetapi
memperlihatkan kemahiran mereka menggunakan alam sekitaran menghasilkan
bahan yang di rujuk warna dan lebih mengagumkan ianya dapat bertahan sehingga

ke hari ini.

Menurut Rostow (2000:100), terdapat kriteria tertentu bagi masyarakat
yang dianggap tradisonal. Masyarakat tradisonal adalah masyarakat yang
menggangap dunia nyata sebagai subjek bagi fikiran kerana ia mempunyai
kebolehan dalam memanipulasikan manusia secara produktif. Mereka mempercayai
bahawa kehidupan adalah ditentukan oleh alam. Di peringakat masyarakat
tradisional fungsi pengeluaran adalah terhad dan hanya bermotifkan saradiri.
Perkembangan teknologi kini telah menyumbangkan kepada hakisan amalan
penghasilkan pewarna tradisi secara warisan turun-temurun. Tradisi merujuk
kepada kefahaman umum iaitu penurunan elemen-elemen budaya daripada satu
generasi kepada generasi yang lain terutamanya melalui komunikasi oral.

Penghasilan warna tradisi yang telah diamalkan oleh pandai kraf mula terhakis.



